КОМИ РЕСПУБЛИКАСА ЮРАЛЫСЬЛӦН

ИНДӦД
Видз-му овмӧс производстволысь окталун 

кыпӧдан мераяс йылысь
2020 воӧдз кадколаст вылӧ Россия Федерацияса сиктъяс зумыда сӧвмӧдан концепция, мый вынсьӧдӧма Россия Федерацияса Веськӧдлан котырлӧн 2010 во вӧльгым тӧлысь 30 лунся 2136-р №-а тшӧктӧмӧн, олӧмӧ пӧртӧм могысь шуа:
1. Коми Республикаса Веськӧдлан котырлы 2016 вося лӧддза-номъя тӧлысь 1 лунӧдз лӧсьӧдны да примитны мероприятиеяслысь план, кутшӧмъясӧс веськӧдӧма:

видз-му овмӧс производстволысь окталун кыпӧдӧм вылӧ;

Коми Республикаӧс сёян-юан ресурсъясӧн ас вынӧн могмӧдӧм вылӧ видз-му овмӧс прӧдукция вӧчан ыдждасӧ содтӧм вылӧ;

сиктын ичӧт овмӧс нуӧдысьяслысь видз-му овмӧс прӧдукция ньӧбӧм, переработайтӧм да вузалӧм могысь инфраструктура бурмӧдӧм вылӧ (та лыдын сельхозпотребкооперацияяс сӧвмӧдӧм вылӧ);

меставывса видз-му овмӧс вузӧс вӧчысьяслысь прӧдукция вузалан рынокъяс паськӧдӧм вылӧ;

видз-му овмӧслы квалифицируйтӧм кадръяс дасьтӧм вылӧ;

сиктъясын социальнӧй да инженернӧй инфраструктура сӧвмӧдӧм вылӧ.

2. Тайӧ Индӧдыс вынсялӧ сійӧс кырымалан лунсянь.

